
Is cuid lárnach de mhúnla gnó neart cuideachtaí do shonraí pearsanta a bhailiú agus a roinnt le tríú páirtithe. Is ardáin 
mheán sóisialta, soláthróirí ríomhphoist, innill chuardaigh agus soláthróirí bogearraí iad seo de ghnáth. Féadann siad 
níos mó ná na sonraí a roinneann tú go gníomhach leo ar do phróifíl phoiblí a bhailiú. D’fhéadfaidís do ríomhphoist, 
d’fhéilire, do chuardaigh, do shuíomhanna, do theachtaireachtaí, na leathanaigh a bhfuil suim agat iontu, agus na 
grúpaí ina mbíonn tú rannpháirteach a rianú chomh maith. Úsáideann siad na sonraí sin chun d’aitheantas fíorúil a 
mhapáil ar bhonn do shuimeanna agus do roghanna. Saothraíonn siad airgead as d’aitheantas fíorúil ansin á úsáid 
d'fhógraíocht spriocdhírithe.

De réir na rialacha nua maidir le cosaint sonraí, atá i bhfeidhm ó Bhealtaine 2018 (an Rialachán Ginearálta maidir le 
Cosaint Sonraí), nuair a dhéantar do shonraí pearsanta a phróiseáil agus nuair atá an próiseáil sin bunaithe ar thoiliú 
uait, caithfidh an toiliú sin a bheith bunaithe ar chinneadh feasach agus ní mór an toiliú a chur in iúl trí ghníomh 
dearfach a dhéanfaidh tú féin. Gach seans go ndeachaidh cuideachtaí i dteagmháil leat go díreach i mBealtaine 2018 
ag iarraidh ort a dtéarmaí agus a gcoinníollacha nua a ghlacadh agus athbhreithniú a dhéanamh ar do shocruithe 
príobháideachais. Molaimid go mór duit na téarmaí agus na coinníollacha a léamh go cúramach, agus do shocruithe 
príobháideachais a bharrfheabhsú ionas nach mbeidh na hardáin in ann sonraí nár mian leat a roinnt a phróiseáil agus 
a nochtadh do thríú páirtithe. B'fhéidir gur iarr na hardáin ort do thoiliú a thabhairt ar phróiseáil sonraí pearsanta eile 
nach bhfuil riachtanach i gcomhair sholáthar na seirbhíse. Ba chóir an toiliú sin a thabhairt faoi shaoirse, i.e. níl sé de 
choinníoll ar sholáthar na seirbhíse. In aon chás, is féidir leat do thoiliú a tharraingt siar am ar bith.   

Chuireamar ceist ar 27,000 Eorpach maidir 
lena nósanna ar na meáin shóisialta. Cé 
go ndearna an chuid ba mhó de dhaoine 
a socruithe príobháideachais a athrú, tá 
cuid mhór eile nach ndearna amhlaidh. Ba 
hiad na príomhchúiseanna nár athraigh 
daoine na socruithe go bhfuil muinín acu 
go soláthróidh an t–ardán meán sóisialta 
na socruithe príobháideachais cuí, nó níl a 
fhios acu conas na socruithe a athrú iad féin.

Foinse: Eorabharaiméadar Speisialta 487b QB12b, 2019 

Foinse: Eorabharaiméadar Speisialta 487b QB11, 2019 

Ar bhain tú triail as na socruithe príobháideachais 
ar do phróifíl phearsanta ar líonra sóisialta ar líne 
a athrú ó na réamhshocruithe?

Cén fáth nach bhfuil iarracht déanta agat na 
socruithe príobháideachais a athrú ar do phróifíl 
phoiblí/ do phróifílí poiblí? 

Ba chóir go gcuirfí rialacha um chosaint sonraí na 
cuideachta in iúl duit i dteanga shoiléir shimplí. Ba 
chóir go mbeadh sé éasca tuiscint a fháil ar cad 
iad na sonraí a phróiseáiltear, cén fáth a bhfuil na 
sonraí sin á bpróiseáil agus cé leis a roinnfear na 
sonraí sin.

Faisnéis maidir le próiseáil
do shonraí
Tá an ceart agat faisnéis shoiléir a fháil maidir le próiseáil 
do shonraí. Ní mór do chuideachtaí a chur in iúl duit na 
sonraí atá á bpróiseáil acu agus na cúiseanna a bhfuil na 
sonraí sin á bpróiseáil acu.

Féadfaidh tú iarraidh ar chuideachta ar bith cóip 
de na sonraí uile a bhaineann leat a bhailigh 
siad riamh a sheoladh chugat. Ag breathnú ar 
an doiciméad seo, beidh tú in ann cinneadh 
a dhéanamh má tá tú sásta go mbailíonn an 
chuideachta na sonraí seo a bhaineann leat.

Rochtain  ar  na sonraí  u i le  a 
choimeádtar fút
Tá an ceart agat rochtain a iarraidh ar na sonraí pearsanta 
a bhaineann leat atá á gcoimeád ag eagraíocht, é seo a 
dhéanamh saor in aisce, agus cóip a fháil de na sonraí sin 
i bhformáid leictreonach choitianta. 

Nuair a iarrtar ort do thoiliú a thabhairt, ba chóir go 
gcuirfí an bhéim chéanna ar na roghanna chun do 
thoiliú a thabhairt agus gan do thoiliú a thabhairt, 
agus nach gcuirfí tic leis an rogha le toiliú a 
thabhairt mar réamhshocrú. 

Cosaint sonraí mar réamhshocrú
Mar réamhshocrú, ba chóir nach ndéanfaí ach na sonraí atá 
riachtanach chun an t–ardán a úsáid amháin a phróiseáil agus 
a stóráil ar feadh tréimhse teoranta. Ba chóir nach mbeadh 
rochtain ach ag líon teoranta daoine údaraithe ar na sonraí. Ba 
chóir go mbeadh an t–úsáideoir in ann cinneadh a dhéanamh 
an mbeidh rochtain nó nach mbeidh rochtain ag an bpobal 
ar a shonraí. Tá sé d’oibleagáid ar chuideachtaí leibhéal ard 
slándála a áirithiú maidir le sonraí pearsanta a n–úsáideoirí 
agus ní mór dóibh na rioscaí a bhaineann leis na sonraí atá á 
gcoimeád acu a chur san áireamh.

DO CHEARTA FAOIN RIALACHÁN GINEARÁLTA
MAIDIR LE COSAINT SONRAÍ

An ceart a bheith ar an eolas má 
sceitear na sonraí a bhaineann 
leat
Ceanglaítear ar an gcuideachta a bhfuil do sonraí á 
gcoimeád acu an tÚdarás um Chosaint Sonraí (ÚCS) a 
chur ar an eolas má tharlaíonn sárú i ndáil le sonraí. Má 
bhaineann ardriosca leis an sárú duit, mar shampla i gcás 
go nochtfaí sonraí do chárta creidmheasa mar thoradh ar 
shárú agus nach raibh na sonraí sin criptithe, bheadh ar 
an  gcuideachta é sin a chur in iúl duit féin go pearsanta.

Má bhaineann ardriosca leis an sárú, ní mór don 
chuideachta é sin a chur in iúl duit féin agus don 
ÚCS náisiúnta gan mhoill mhíchuí.  

Mura mian leat fógraíocht mhargaíochta dírí a 
fháil, féadfaidh tú diultú di. Níor chóir go gciallódh 
sé sin nach bhfuil rochtain agat ar seirbhísí an 
ardáin a thuilleadh. Mura bhfuil ach rogha agat 
glacadh le próiseáil do shonraí, seans maith go 
sáraíonn sé sin na rialacha um chosaint sonraí.  

An ceart chun agóid a dhéanamh
Tá an ceart agat i gcónaí agóid a dhéanamh má tá 
eagraíocht ag próiseáil do shonraí d’fhonn fógraíocht 
oiriúnaithe a sheoladh chugat.

Cad is brí leis seo i gcleachtas?

In imthosca áirithe féadfaidh tú iarraidh ar an 
gcuideachta na sonraí uile a bhaineann leat agus 
atá á gcoimeád acu a scriosadh agus do phróifíl a 
scriosadh go buan.

An ceart go ndéanfaí l igean i 
ndearmad
Féadfaidh tú iarraidh ar chuideachta do shonraí pearsanta 
a scriosadh faoin gceart go ndéanfaí ligean i ndearmad. 
Tá an ceart seo agat i gcónaí ach amháin in imthosca ar 
leith ina bhfuil cúis dhlisteanach leis na sonraí a choimeád, 
cuir i gcás gurb é leas an phobail faisnéis a fháil maidir le 
gníomhaíochtaí pearsan poiblí, amhail pearsa pholaitiúil nó 
Príomhfheidhmeannach.



       Déan cinnte go bhfuil tú i gceannas ar na 
sonraí a roinneann tú ar ardáin ar líne.

Féadfaidh tú gearán a thaisceadh le d’Údarás náisiúnta um Chosaint Sonraí. 
Féadfaidh Údaráis um Chosaint Sonraí raon smachtbhannaí a ghearradh ar 
chuideachtaí, ardáin agus eagraíochtaí, lena n–áirítear próiseáil sonraí a chur ar 
fionraí nó a stopadh, agus fíneáil suas le €20 milliún nó 4% de láimhdeachas bliantúil 
domhanda an chuideachta a ghearradh orthu.
europa.eu/dataprotection

NACH DTAGANN NA RIALACHA MAIDIR LE COSAINT SONRAÍ LE FÍRINNE?
TAISC GEARÁN! 

Déan do shocruithe príobháideachais a bharrfheabhsú

https://edpb.europa.eu/about-edpb/board/members_ga
https://ec.europa.eu/commission/priorities/justice-and-fundamental-rights/data-protection/2018-reform-eu-data-protection-rules_ga

